
НАЦРТ - ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за земјоделство, шумарство и водостопанство


	Назив на предлогот на закон:
	предлог - Закон за здравјето на растенијата


	Одговорно лице и контакт информации:
	Игор Чоневски, директор на Фитосанитарна управа

Мобилен 070 219 996

Е-пошта: igor.conevski@mzsv.gov.mk

	Вид на Извештај:
	 FORMCHECKBOX 
 Нацрт

 FORMCHECKBOX 
Предлог 


	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА

 FORMCHECKBOX 
 Заклучок на Владата на Република Северна Македонија

Друго _____________________________________

	Поврзаност со Директивите на ЕУ:
	Регулативата (ЕУ) 2016/2031 на Европскиот Парламент од Советот од 26 октормври 2016 година за мерките за заштита од штетни организми ирастенија

Регулативата (ЕУ) 2017/625 на Европскиот Парламент од Советот од 15 март 2017 година за официјални контроли и други официјални активности спроведени за да се обезбеду примена на храна и добиточна храна, правилата за здравје на растенијата и добробитот, здравје на растенијата и производите за заштита на растенијата.


	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да

 FORMCHECKBOX 
 Не

	Датум на објавување на нацрт Извештајот на ЕНЕР:
	

	Датум на доставување на нацрт Извештајот до:
	

	Датум на добивање на мислењето од:
	___________2024 година

	Рок за доставување на предлогот на закон до Генералниот секретаријат
	___________2024 година


1. 
Опис на состојбите во областа и дефинирање на проблемот
1.1
Опис на состојбите 
Здравјето на растенијата, мерките и обврските со појавата на штетни организми кај растенијата и растителните производи, превенцијата од нивното внесување и ширење, како и мерките за нивно сузбивање се регулирани со постоечкиот Закон за здравјето на растенијата („Службен весник на Република Македонија“ бр. 29/05, 81/08, 20/09, 57/10, 17/11, 148/11, 69/13, 43/14, 158/14, 149/15, 39/16, 83/18) и („Службен весник на Република Северна Македонија“ бр.150/21). Во тековниот Закон за здравјето на растенијата е транспонирана Директивата на Советот 2000/29/ЕЗ од 8 мај 2000 година за заштитни мерки против внесување и ширење на штетни организми во Заедницата, кои се штетни за растенијата и растителните производи и истата е укината со Регулативата (ЕУ) 2016/2031.
Регулативата (ЕУ) 2016/2031 за заштитни мерки против организмите кои се штетни за растенијата и растителните производи и за измена на Регулативата (ЕУ) 228/2013, (ЕУ) 652/2014, (ЕУ) 1143/2014, како и укинување на Директивата на Советот 69/464/ЕЕЗ, 74/647/ЕЕЗ, 93/85/ЕЕЗ, 93/85/ЕЕЗ, 98/57/ЕЗ, 2000/29/ЕЗ и 2007/33/ЕЗ стапи на сила 14 декември 2019 година. Оттука, содржината на тековниот Закон за здравјето на растенијата не ги рефлектира новите правила и одредби од областа на здравјето на растенијата воспоставени со Регулатива (ЕУ) 2016/2031, заради што е потребно да се донесе нов предлог Закон за здравјето на растенијата, усогласен со Регулативата (ЕУ) 2016/2031, но и со релевантните одредби кои се опфатени во Регулативата 2017/625 (ЕУ) за вршење на официјални контроли и други официјални активности.
Дополнително, со новиот предлог Закон за здравјето на растенијата се воспоставува правна рамка за:

· спроведување на ефикасни мерки за управување со штетните организми зависно од степенот на ризик по здравјето на растенијата, 

· назначување на централен надлежен орган и други надлежни органи од областа на здравјето на растенијата, вклучително и нивните надлежности, обврски и овластувања, како Фитосанитарната управа, фитосанитарната инспекција, како назначување на национална референтна лабораторија, како и други офицјални лаборатории и воведување на аудит 
· назначување на „делегирани тела“,
· утврдување на приоритетни карантински организми, како и високоризични растенија,
· подготвување на Генрерален план за справување во итни ситуации, како и посебните планови за итни мерки за одредени карантински штетни организми,

· воспоставување на планови за повеќегодишно и годишно истражување на карантински организми,

· пропишување на условите за увоз, извоз и транзит на растенија, растителни производи и други објекти и предмети, согласно новите правила на ЕУ,
· водење на Регистар на професионални оператори кои подлежат на упис согласно условите предвидени во предлог Законот односно Регулативата (ЕУ) 2020/1770,
· спроведување на официјални контроли и други официјални активности од областа на здравјето на растенијата, како и воспоставување на систем за внатрешен аудит на процедурите кои ги спроведуваат надлежните органи, како и друго.
1.2
Причини за проблемите кои се предмет на разгледување
Носењето на нов Закон за здравјето на растенијата има за цел хармонизирање на националното законодавство со релевантото ЕУ законодавство, односно со Регулативите (ЕУ) 2016/2031 и 2017/625.
Во предлог законот се уредува новиот режим за здравјето на растенијата, со цел да се обезбеди сигурно домашно производство, како олеснета трговска размена на растенија и растителни производи кои ќе ги иосполнуваат фитосанитарните барања утврдени во новите регулативи.

Воедно, се воспоставува законска рамка за процесот на сертификација на растителни пратки наменети за извоз и ре-експорт, како и воспоставува функционален систем за пасоши на растенијата согласно новите правила во Европската Унија.
Се воведува нов пристап во вршење на официјалните контроли, односно се става поголем акцент на контролите засновани на ризик, како и приоритизирање на официјалните контроли, според степенот на ризик.

Условите за назначување на официјални лаборатории и национални референтни лаборатории се исто така дел од новото законско решение.

Со предлог Законот за здравјето на растенијата се создаваат услови за одржливо и конкурентно растително производство, како и ефикасна заштита на животната средина, преку воведување на политики и активности кои го промовираат здравјето на растенијата, како крајна цел. 
2. 
Цели на предлог регулативата
Со предлог Законот за здравјето на растенијата се врши усогласување на националното со актуелното европско законодавство, се воведуваат ефикасни мерки за справување со карантинските штетни организми, се уредуваат официјалните контроли од областа на здравјето на растенијата, условите за увоз, извоз и транзит, како и останати прашања.

3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да се постигне соодветен степен на хармонизирање и транспонирање на европското законодавство во националното законодавство што е во спротивност со обврските кои произлегуваат од Спогодбата за стабилизација и асоцијација склучена меѓу Европската заедница и нејзините земји членки од една страна и Република Северна Македонија од друга страна и нема да се усогласи со другите посебни закони.
3.2
Опис на можните решенија (опции) за решавање на проблемот 
Со предлог Законот за здравјето на растенијата се врши понатамошно подобрување на фитосанитарниот систем, преку воспоставување на правна рамка за спречување на внесувањето и ширењето на штетните организми, нивно сузбивање преку примена на мерки, како и овозможување на оптимално производство кое ќе биде конкурентно на домашните и меѓународните пазари.
Дополнително, со имплементација на одредбите од предлог законот се поттикнува меѓународната трговија со растенија и растителни производи, преку производството и извоз на здрави и незаразени растенија и растителни производи, кои ги исполнуваат меѓународните стандарди за здравствена исправност и отсуство на релевантните штетни организми.
4. Проценка на влијанијата на регулативата
Можни позитивни и негативни влијанија од секоја од опциите:

4.1
Економски влијанија  
Со имплементирање на предлог законот за здравје на растенијата се овозможува зголемена трговска размена на регионалните и меѓународните пазари со растенија и растителни производи, со што бенефит ќе имаат земјоделските производители и бизнис заедницата во Република Северна Македонија.
4.2
Фискални влијанија 
Со предлог законот за здравјето на растенијата се предвидуваат нови фискални импликации на товар на Буџетот на Република Северна Македонија, потребни се дополнителни финансиски средства за негово спроведување во делот на вршење фитосанитарно истражување здравје на растенијата, набавка, инсталирање на опрема за следење и прогноза на штетни организми, спроведување на системот за пасоши на растенијата, како и за покривање на трошоците за спроведување на активностите на делегираните тела и одржувањето и надградбата на Фитосанитарниот информациски сиситем.
4.3
Социјални влијанија 
Со предлог Законот здравјето на растенијата ќе се овозможи непречен развој на земјоделството, зголемени приноси кај стратешките земјоделски култури и заштита на животната средина од појава и ширење на релевантите штетни организми, кои претставуваат ризик по здравјето на растенијата.
4.4
Влијанија врз животната средина 
Со целосната имплементација на предлог Законот за здравјето на растенијата ќе се подобрат условите за заштита на животната средина, преку намалена и контролирана употреба на фитофарматцевски средства, вршење на фитосанитарното истражување на штетни организми и растенијата домаќини кои се присутни во природата, навремено следење и откривање на штетните организми и спроведување на ефикасни мерки за нивно сузбивање и спрелување на понатамошно ширење.

4.5
Административни влијанија и трошоци – 

   а) трошоци за спроведување 
Потребни се дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата
5.
Консултации

5.1
Засегнати страни и начин на вклучување 
За предлог Законот за здравјето на растенијата ќе се побара мислење од Министерството за европски прашања, Секретаријатот за законодавство, Државен инспекторат за земјоделство, Царинската управа, Министерството за финансии и Агенцијата за храна и ветеринарство, останати институции.
5.2
Преглед на добиените и вградените мислења
5.3
Мислењата кои не биле земени предвид и зошто
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции) 
Со предлог законот за здравјето на растенијата се врши хармонизација на националното и европското законодавство од оваа област и се врши усогласување со новите одредби од областа на здравјето на растенијата, спроведувањето на официјалните контроли и прифаќање на новиот режим за здравје на растенијата, кој што е на сила во Европската Унија.
6.2
Ризици во спроведувањето и примената на секое од можните решенија (опции)

Доколку не се донесе Законот за здравјето на растенијата нема да се усогласи националнато со новото европско законодавство од оваа област и нема да се спроведуваат реформите во однос на превентивна заштита од внесување и ширење на карантински организми, со воведување на редовни годишни истражување, како и засилени официјални контроли од самите производители на земјоделски и шумски растенија, фитосанитрниот инспекторат и државната фитосанитарна лабораторија и друго.
6.3
Препорачано решение со образложение 
Се препорачува донесување на Законот за здравјето на растенијата.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области 
Со донесувањето на Законот за здравјето на растенијата потребно е донесување на пакет на подзаконски акти кои ќе произлезат од него, а се дел од релевантното европско законодавство од областа на здравјето на растенијата.
7.2
Потребни подзаконски акти и рок за нивно донесување
Подзаконските акти чие донесување е утврдено со предлог законот за здравјето на растенијата ќе се донесат во рок од пет години од денот на влегувањето во сила на истиот, а до донесувањето на новите подзаконски акти врз основа на овој закон ќе се применуваат постојните подзаконски акти.

7.3
Органи на државната управа, државни органи и други органи надлежни за спроведување 
Надлежен орган за спроведување на Законот за здравјето на растенијата е Министерството за земјоделство, шумарство и водостопанство – Фитосанитарна управа.
7.4
Активности за обезбедување на ефикасно спроведување на предлогот на закон 
За спроведување на законот ќе се спроведе кампања за подигнување на јавната свест, како и обуки и советувања со засегнати страни, вклучувајќи и други соодветни активности заради обезбедување на ефикасно имплементирање на законот.

8.
Следење и евалуација

8.1 
Начин на следење на спроведувањето 
Надлежен орган за спроведување на управните и стручните работи од Законот за здравјето на растенијата е е Министерството за земјоделство, шумарство и водостопанство – Фитосанитарна управа.
Спроведувањето на законот и ефектите од истиот ќе се врши континуирано од страна на секторот за здравје на растенијата при Фитосанитарната управа, врз основа на добиените податоци од Државниот инспекторат за земјоделство, како и преку одржување на редовна комуникација со регистрираните оператори, делегираните тела и со сите останати засегнатите страни и институции.
8.2
Евалуација на ефектите од предлогот на закон и рокови 
Евалуација на ефектите ќе се врши две години по денот на влегување во сила на законот во рамките на надлежните сектори од Министерството за земјоделство, шумарство и водостопанство. Евалуацијата на ефектите ќе се врши преку собирање и анализа на податоци за:

· Бројот на регистрирани оператори кои подлежат на упис во Регистарот на производители, преработувачи, увозници и дистрибутери на растенија и растителни производи.
· Бројот на издадени фитосанитарни сертификати за извоз, како индикатор за обемот на трговска размена на меѓународните пазари.

· Статусот на здравјето на растенијата, врз основа на спроведениот фитосанитарен мониторинг и земените примероци за потврдување на отсуство/присуство на релеватните штетни организми.
· Искористеност на средствата од Програмата за фитосанитарна политика, како и фондови од Европската Унија за развој на оваа област.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                Даниела Иротова Лазарева, Државен секретар
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                       Цветан Трипуновски , Министер 

